
خۆزگەی ئەوە دەخوازم 
بمتوانیبایە بۆ تەنها جارێك 
بچمە نەورۆزی دیاربەكر و 
تەنیا گۆرانییەك لەسەر شانۆ 
بەزمانی دایكم بچڕم. پاشان 
ئەگەر مردیشم هەوجان نییە

خانمە هونەرمەند )گولێ( كە لە 15ی ڕێبەندانی یەكەم 
ڕۆژی جەژنی قوربانی س������اڵی 1983 لەقەزای )خنس(ی 
س������ەر بەش������اری ئەرزەڕۆم، هەرێمی سەرحەد- ی باكووری 
كوردستان لەدایكبووە، قوتابخانەی سەرەتایی و ناوەندیی و 
دواناوەندیی هەر لەخنس تەواو كردووە و قۆناخی زانكۆشی 
لەش������اری ئەدەنە بڕی������وە و توانیویەتی كۆلێ������ژی ئابووری 
تەواو بكات. دواتر روویكردۆتە ئەوروپا و ماوەی 10 س������اڵە 
لەشاری بەرلین- ی پایتەختی ئەڵمانیا جێنشینە و ئێستاش 
ئەندامی هەریەك لەكۆما بەرخودان و ئەنیستیتۆی كوردییە 

لەبەرلین.
  گولێ، هەر لەمنداڵیی������ەوە خولیاو ئارەزووی هونەری 
جوڵاوە و لەس������ەر ش������انۆ گۆرانی چڕیوە. سەرەتا بەمۆزیك 
و س������ترانی توركی دەستی پێكردووە، ئەمەش بەحوكمی ئەو 
ژینگەیەی تێیدا پەروەردە ببوو كە ئەوكات كەس������ێك نەبووە 
بەزمان������ی دایكی بپەیڤێت. بۆیە هەر زوو خووی داوەتە بەر 
فێربوونی زمانی كوردی و، كاتێك هاتە ئەوروپاش زەمینەی 
هونەری زیاتر بۆ رەخساوە، هاوكات ئیمكانیاتی هونەریشی 
زیاتر بۆ فەراهمكراو بوو. بۆیە روونیكردەوە كە لەمنداڵییەوە 
ئاش������قی دەنگی ئایشەشان و مەریەم خان و شەهید مزگین 
ب������ووە و لەژێر كاریگەری هونەرمەندان نیزامەددین ئاریچ و 
شڤان پەروەر، س������ەزەن ئاكسۆ و بەلقیس كایا دەستی داوەتە 
بەر گۆرانی چڕین. بۆیە گوتی: "ئەو زاتە بەرز و پیرۆزانە 
پێگەیەكی گەورەیان لەدڵی مندا هەیە و وزەی شاراوەی نێو 

ناخی هونەری منن".
 دوات������ر هەر لەوڵاتی ئەڵمانی������ا توانیویانە لەگەڵ چەند 
هونەرمەندێكی دیكە )كۆڕی گەلەری كوردی( دروس������ت 
بك������ەن، كە بۆ ماوەی پێنج س������اڵ ب������ەردەوام بوو، چەندین 

چالاكیش������یان پێشكەش كرد 
بەناوی  گرنگترینی������ان  كە 
س������ۆر(  و  كەس������ك  )كۆما 
لەس������اڵی 2002  ت������ا  بوو. 
دا تەڤل������ی نێو پێش������بڕكێی 
تیڤی  میدی������ا  مۆزیك������ی 
بوو، كە لەهەر س������ێ بەشی 
)گەل������ەری، گۆرانیبێژان و 
مۆدێ������رن( پێكهاتبوو. بەڵام 
لەبەرئەوەی ئەو زێدەتر حەزی 
لەمۆزیكی گەلەری دەكرد و 
خۆی لەو بوارەدا دەبینییەوە 
چونكە زیاتر لەگەڵ نۆتەی 
دەنگی خۆیدا دەگونجا بۆیە 
بڕیاریدا تەڤلی نێو بەش������ی 
گەلەری بێت، تا كوچانسی 

وایهێنا پلەی یەكەم لەپێشبڕكێكەدا بەدەستبێنێت و خەڵاتی 
سێدی كۆمپانیای )میر پرۆدكسیۆن( بۆخۆی قازانج بكات 
و ئەلبوومێك������ی گۆرانی بەناوی )بەژنێ( و كلیپێكیش بۆ 
یەكێك لەگۆرانییەكانی تۆمار بكات، كە پاشان كۆمپانیای 
)ئای������دن مۆزی������ك( لەتوركیا بۆی بڵاوك������ردەوە. دوای ئەو 
س������ێدییەش ناوی خۆی خزاندە نێ������و كۆمەڵەی گۆرانیبێژە 
ك������وردە بەناوبانگەكان������ی ئەوروپ������ا و تائێس������تاش چەندین 
كۆنس������ێرتی لەوڵاتانی ئەوروپا س������ازكردووە. خوازیاریش������ە 
بەهاوكاری كۆمپانیای میر پرۆدكسیۆن كلیپێك لەباشووری 
كوردستان بەرهەم بێنێت. ئێستاش ئامادەكاری بۆ دەرخستنی 
دوا ئەلبوومی خۆی دەكات كە بەنیازە بەستایلێكی هونەری 

جیاواز بەرهەمی بێنێت.
   دوای 10 س������اڵ ژیانك������ردن لەتاراوگە، خۆش������ترین 
كاتی گولێ ئەوەبوو كاتێك لەڕێی فڕۆكەخانەی هەولێرەوە 
بەچاوی پڕ لەگریانەوە پێی ناوەتەوە نێو خاكی كوردستانەوە، 
كە بۆ ئەو هەس������تێكی زۆر تایبەت و جیاواز بوو. ئەمەش 
بەمەبەستی سازدانی كۆنسێرتێكی گۆرانی بۆ پەنابەرانی 
باكووری كوردس������تان لەوارگەی مەخم������وور. هاوكات ئەو 
ئاماژەی بەوەش������دا ك������ە زۆر بەبینینی دیمەن������ی هەولێر و 
خەندەی سەرلێوی منداڵانی كوردستان كاریگەر و سەرسام 
بووە. بۆیە گوتی: "بەهیچ ش������ێوەیەك ناتوانم هاتنم بۆ نێو 
خاكی كوردستان لەسەر زمانمدا گوزارە بكەم، چونكە هەم 
خۆشییە و هەمیش خەمگینی. بۆیە ئەو گەرموگوڕییەی 
لێرە ب������ەدی دەكرێت لەماوەی 10 س������اڵی ژیانم لەئەوروپا 
نەمبینیووە. بەهەمان ش������ێوە كاتێك لەسەر تەختی شانۆشدا 
جۆش و خرۆشی جەماوەری تینووی هونەر دەبینم هەمدیسان 
دەگری������م، لەبەرئەوە توانیوم������ە پەیوەندییەكی رۆحی قوڵیان 

لەگەڵدا گرێبدەم".
   گولێ ئاواتەخوازە سەردانی شاری ئامەد بكات تا 
بەدەنگە زوڵاڵەكەی سۆز و موحیبەت و ئاوازی 
كوردەواری ببارێنی و پایتەختی مەعنەوی 
كوردان تەشویق بكات. بۆیە گوتی: "كاتێك 
س������اڵانە لەسەر شاش������ەی تەلەفزیۆندا 
س������ەیری ئاهەنگی نەورۆزی شاری 
دیاربەكر دەكەم بەتەواوی دەخرۆشێم، 
ئەوكاتانە خۆزگەی ئەوە دەخوازم 
جارێك  تەنه������ا  بۆ  بمتوانیبای������ە 
بچمە نەورۆزی دیاربەكر و تەنیا 
گۆرانییەك لەسەر شانۆ بەزمانی 
دایكم بچڕم. پاشان ئەگەر مردیشم 
هەوج������ان نییە. لەبەرئەوە ئێس������تا 
لەسەرانسەری دنیادا دەتوانم گوزەر 
بكەم و كۆنسێرتی هونەری رێكبخەم 

جگە لەتوركیا و تەنانەت زێدی 
نەبێت، كە بۆ چەند  خۆشم 

هونەرمەندێكی وەكو ئێمە بڤە و یاساغە".
   گولێ، كە ستایلێكی ژنانە لەبەرهەمە هونەرییەكانیدا 
رەنگ������ی داوەتەوە، تەگ������ەرە و ئاس������تەنگی زۆری بینیوە 
تا ل������ەرووی هونەرییەوە خ������ۆی بنیادناوە. بۆی������ە دەڵێت: 
"لەهەرێمێكی پاش������ڤەرۆی وەكو ناوچەی سەرحەد كارێكی 
ئاسان نییە ژن بێتە نێو كار و خەباتی هونەری بەڵكو پێویستی 
بەجەسارەتێكی گەورە هەیە بەتایبەتی لەنێو كۆمەڵگایەكی 
فیوداڵ و سونەتیدا كە دابونەریتی عەشائیری 
تێیدا زاڵ بێت ش������ورەییە ژن بێتە سەر 
تەختی ش������انۆ و گۆران������ی بڵێت، 
هەرچەندە ئەم هەقیقەتە لە زۆربەی 
بەدی  كوردس������تاندا  ناوچەكان������ی 
دەكرێت، بەڵام رەنگە هەرێمی سەرحەد 
لەهەمووی������ان داخراوتر و س������ونەتیتر 
بێت، ئەمەش بەهۆی تردایس������یۆن و 
بۆیە  لەناوچەكەدا".  ئایی������ن  كاریگەری 
ژن دەبێت جەس������ارەتێكی گەورەی هەبێت بۆ 
كاری هونەری. ئەو ش������وێنەی ئەو تێیدا دەژیا 
لەڕووی كۆمەڵایەتیش������ەوە ب������ۆ ئەو تەگەرە و 
ئاس������تەنگ بووە، هەندێ دابونەریتی فیوداڵی 
ناچاری������ان كردووە كە بەگوێرەی ئ������ەو نۆرمانەوە 
هەڵس������وكەوت بكات، بەڵام ه������ەروەك خۆی هێمای 
بۆ كرد كە لەم رووەوە چانس������ی هەب������ووە، لەبەرئەوەی 
بنەماڵەكەمان زۆر س������نگ فراوان و كراوەبوون و هەمیشە 
هاوكاری������ان كردووە بۆئەوەی گەش������ە بەتوانا هونەرییەكانی 
خۆی ب������دات، بەتایبەتی دوای ئەوەی لەئاهەنگێكدا توانی 
لەبەرامبەر هەزاران كەس گۆرانی و مەقام بڵێت، ئەمە بووە 
مایەی خۆشحاڵبوونی هەموو خەڵكی دەڤەرەكە. لەبەرئەوە 
گوت������ی: "دەخوازم هەموو ژنانی ك������ورد، بەتایبەتی ژنانی 
س������ەرحەد وەكو من ئازا و رچەش������كێن بن..!! ". كاتێكیش 
لەساڵی 1995 هاتۆتە ئەڵمانیا زەمینەیەكی فراوانتری بۆ 
ڕەخساوە تاكو بەش������ێوەیەكی پرۆفیشناڵ و زانستیانەتر برەو 

بەتوانا هونەرەییەكانی خۆی بدات. 
   گول������ێ لەنێ������و ئەندامان������ی خێزانەكەیان������دا هەردوو 
خوش������ك و براكەش������ی موزیس������یەن و گۆرانیبێژن. هەروەك 
دەڵێت: "خوش������كەكەم كە س������ێ منداڵی هەیە، دەنگی زۆر 
لەمن خۆش������ترە بەڵام لەبەر ماڵداری ناتوانێت زۆر بپرژێتە 
س������ەر كاری هونەری. براكەش������م هەروا. جگە لەوەی كوڕە 
خوشكەكەش������م ژەنیارێكی زۆر لێهاتووە و ئامێری تەمبوور 
لێدەدات و گۆرانیش دەڵێت". لەهەمووش������ی بۆ ئەو گرنگتر 
هاوسەرەكەشی ژەنیار و گۆرانیبێژە. بەڵام خۆی شارەزایی 
لەژەنینی هیچ ئامێرێك������دا نییە. هەروەها لەبارەی دایك و 
باوكییەوە دەڵێت: "دایكم ژنی ماڵەوەیە و كابانێكی بەتوانایە 

و باوكیش������م فەرمانبەرێكی خانەنش������ینە. م������ن لەتەمەنی 
منداڵیمدا لەزۆر ش������ت مەحروم بوومە ب������ەڵام هیچ كاتێك 

لەخۆشەویستی ماڵەوە مەحروم نەبوومە".
 سێدی گۆرانییەكانی گولێ بەناوی )بەژنێ( لەمانگی 
ئەیلولی ساڵی 2004 لەفێستیڤاڵێكی هونەری و كولتووری 
ش������اری كۆڵن لەئەڵمانیا بڵاو بووەوە. دوای دەرخستنی ئەو 
ئەلبووم������ەش، كارەكانی لەئەوروپ������ا و ئەمریكا و توركیا و 
هەرێمی كوردس������تان ڕووی لەزیادبوون كرد و ناوبانگێكی 

گەورەی پەیداكرد. 
ئەلبوومی )بەژن������ێ( چەندین گۆران������ی میللی لەخۆ 
دەگرێت، كە گولێ لەكۆكردنەوە و پاراس������تنیان لە مەترسی 
لەناوچ������وون ڕۆڵی بینی������وە. جگە لەوەی ئ������ەو ئەلبوومە 
لەهەڵبژاردن������ی گۆرانییەكان تایبتمەندی چەندین ناوچەی 
هەرێمی كوردس������تانی لەخۆ گرتووە. وەكو گۆرانی )نینا( 
بەزاراوەی زازایی و گۆرانی )ئەی خودا( بەزاراوەی سۆرانی 
و گۆرانی )وایلێ( ب������ەزاراوەی چەولیك. بۆ ئەنجامدانی 
ئ������ەو كارانەش چەندین كەس������ایەتی و هونەرمەندی بەتوانا 

یارمەتیانداوە.
 ه������ەر ل������ە ئەلبووم������ی بەژن������ێ-دا، بەش������ێكی زۆری 
گۆرانیەكانیش������ی كلیپ كردووە، ك������ە لە 8 كلیپ پێكدێن 
و لەوانە 6 كلیپان لەكوردس������تان وێنەی گیراوە. لەمبارەیەوە 
گول������ێ پێیوایە ئەلب������ووم و كلیپ پ������ردی پەیوەندی نێوان 
جەم������اوەر و هونەرمەندان������ە و گۆرانی������ش پت������ر بە كلیپ 
دەناسرێت. هەروەك بەئەس������ەفەوە گوتی: "كلیپەكانی ئێمە 
ناگاتە هەموو شوێنێك، بەڵام بەسایەی كلیپ و تەلەڤزیۆن 

مرۆڤ دەتوانێت بگاتە نێو جەماوەر". 
لەبارەی كارەكانی ئەلبوومی دووەمیشییەوە، گولێ گوتی: 
"جگە لەمن بەش������ێكی زۆری هونەرمەندان هەمان كێشەیان 
هەی������ە، لەبەرئەوەی لەڕێگەی ماڵپ������ەڕەكان و كۆپیكردنی 
سیدییەكان ئەلبوومەكان هیچ ئەرزشێكیان نامێنێت. من بۆ 
ئەلبووم������ی دووەمم كارێكی زۆرم كردووە، بەڵام لەكۆتاییدا 
لەبەر خراپی ڕەوش������ی ئابووری، نەمتوانیوە كارەكانم بەرهەم 
بێنم و بیگەینمە دوا ئاكام. بێگومان زۆربەی هونەرمەندانی 
كورد بەدەست ئەم هەلومەرجەوە دەناڵێنن، لەبەرئەوە وایلێهاتووە 
دوای بڵاوبوون������ەوەی ئەلبووم������ی گۆرانییەكان ئیدی وەكو 
پێویس������ت نافرۆشێت و مافەكان پارێزراو نابن. بۆیە من لەو 
مینبەرەدا داوا لەس������ەرمایەدارانی ك������ورد دەكەم لەڕێگای 

كۆمپانیاكانیانەوە یارمەتی هونەرمەندانی كورد بدەن".
گولێ هەلومەرجی مۆزیك و گۆرانی كوردی لەئەوروپا 
بە "باشە" وەس������فكرد بۆ ئەو كەسانەی دەیانەوێ بەرهەمی 
ئۆرژیناڵ ئام������ادە بكەن، هەروەك پێیوایە مۆزیكی كوردی 
بە بەراورد لەگەڵ س������اڵانی ڕاب������ردوو هەنگاوی بەرچاوی 
هاوێشتووە و زۆر پێشكەوتووە، بەڵام دەڵێت: "ئەو پێشكەوتنە 

ئاس������تی  نەگەیش������تۆتە 
ستانداردی جیهانی. بەڕای 
من ئ������ەو بابەتە گفتوگۆی 
جگ������ە  هەڵدەگرێ������ت.  زۆر 
هونەرمەند  ئەگەر  لەمانەش 
بە  لەبواری مۆزیكدا خۆی 
ئەوا  نەكات  ئامادە  باش������ی 
هەوڵەكان������ی ن������اكام دەبن و 
كوردیش  هونەری  لەئاستی 

كەم دەبێتەوە".
پرۆژەكانی  لەبارەی  بۆیە 
گول������ێ  داهاتوویی������ەوە، 
ڕایگەیاند ئەگەر هەلومەرج 
لەبار بێت ئەوا ئەلبوومێكی 
دەكات،  ئام������ادە  ت������ازە 
ب������ەڵام گوتیش������ی: "ئەگەر 
زەمینەس������ازی نەبێ������ت ئەوا 
ناچارم بەش������ێواز و فۆرمی 
جیاواز درێژە بەكارەكانم بدەم 
و كلیپی تازە ئامادە بكەم".

   ناوب������راو لەكۆتای������ی 
ئومێ������دی  ئاخاوتنەكانی������دا 
ك������ە  هەم������وو  خواس������ت 
پێكەوە  كورد  هونەرمەندانی 
و  ج������وان  كاری  لەپێن������او 
و  هونەری������ی  ئەفراندن������ی 
س������ەربەخۆیی كوردس������تاندا 
گوتیش������ی:  بكەی������ن.  كار 
مۆزیكدا  لەبواری  "دەخوازم 
لەڕی������زی 10 هونەرمەندی 
ب������اش و پلەیەكدا بم".  زۆر 
ئەگەر  راشیگەیاند  هاوكات 
لەكوردس������تاندا داوەت بكرێ 
لەهەولێر  ئامادەی������ە  ئ������ەوا 
و  س������لێمانی  و  ده������ۆك  و 
كەرك������وك و هەموو ش������ار و 
كوردستاندا  شارۆچكەكانی 
كۆنس������ێرتی هونەری س������از 
بكات. جگە لەوەش پێویستە 
بگوترێ������ت وەكو ی������ادەوەری 
ناوب������راو س������ێدیەك و چەند 
وێنەیەك������ی نایاب������ی خۆی 

بەدیاری پێشكەش كردین.

خانمە گۆرانیبێژی كوردی سۆلیست، ئایفەر دوزداش: 

مۆزیكی كوردی لە لێواری خنكاندایە

دوزداش خەبات دەكات، لە ماوەیەكی كورتدا سەر بە ناوەندی چاندی میزۆپۆتامیا ساڵانێكی زۆرە لە تیپە جیاوازەكانی كورد خان������م ئایف������ەر دوزداش كە  یەكەمین سۆلۆی موزیكژەنی  ئایفەر  بازاڕەوە.  موزیكی لە ساڵی 1996 لە ناوەندی چاندی دەكەوێتە  پەروەردەی  بەشداریدەكات. تیپی یاسەمین لەگەڵ )11( ژنی دەك������ەن، كاری كردووە، هاوكات لە سۆدری( كە بە زاراوەی زازایی كار ماوەی دووس������اڵ لە تیپی )ڤەنگە بینیووە. دوای ئ������ەم پەروەردەیە بۆ پەروەردەی لەسەر ئامێری كەمانچە پەیمانگای هونەری )بەدەوپەرایێ( بینی������ووە، ل������ە س������اڵی 1998 لە میزۆپۆتامیا  پێكهاتووە،  زازایی هەروەها لە دەرخس������تنی ئەلبوومی دیكەدا  بەزاراوەیی  تازەیدا بەش������داری تێداك������ردووە، ئایف������ەر بەناوی)وای������ر(  ئەلبووم������ی  ل������ە  ئەڵبوومەكەی خۆ دەگرێت ئایفەر چیرۆكی خۆی لە هەر چوارپارچەی كوردستان لە چیرۆك و ئێش و هەس������تی كوردان دوزداش  و  موزی������ك  بەمشێوەیە باس بكات.لەگەڵ 

* پێش������تریش ل������ە تیپ������ی موزیكی ناوەن������دی چاندی 
میزۆپۆتامی������ا، چەندین خەباتت ئەنجام������داوە، تۆ دەتوانی 
سەرگوزش������تەی خ������ۆت لەگ������ەڵ هونەر ب������ە كورتی باس 

بكەی؟
- من لە س������اڵی 1996 بۆ ماوەی س������اڵێك بەش������داریم 
ل������ە فێربوون������ی وانەی ژەنین س������ازكرد، لەلای������ەن ناوەندی 
چاندی میزۆپۆتامیا، دوای ئەوە بەش������داریم لە كردنەوەی 
تیپی)ڤەنگە س������ۆدری( كرد دوای ئەمەش لە دامەزراندنی 
تیپی یاسەمین بەش������داریم كرد هاوكات لە بەشێكی زۆری 
ئاهەنگ و بۆنەكان لە دەرەوەی ئەوروپا بەش������دار بووم، من 
لە میانەی ئەم بەش������داریكردانانەم گۆرانی رەسەنی كوردیم 
گووت������ووە، بەتایبەتی ئەو گۆرانییانەی كە كراونەتە توركی 

یاخود بە زمانی توركی دەوترێت.
ئەگەر باس لە ئەڵبوومی سۆلۆ بكەین تۆ لەگەڵ چەندین 
تیپی باش كارتكردووە. بەڵام ئێس������تا بە تەنیا كار دەكەیت و 

ئەلبوومی سۆلۆ دەردەخەیت.
* دەتوانیت لەبارەی ناوەڕۆكی ئەلبوومی س������ۆلۆ شارەزا 

بین؟
- بەراس������تی ئەو كاتەی من لەگ������ەڵ ناوەندی چاندی 
میزۆپۆتامی������ا كارم دەك������رد بیرم لەوە دەك������ردەوە ئەلبوومی 
س������ۆلۆ دەرخەم هەروەها تیپەكان بۆ م������ن بوونەتە ئامرازێك 
بۆ ئەمكارە، كاركردنم لەگەڵ ئەم تیپانە ئەزمونێكی باشی 

پێبەخشیم، دەتوانم بڵێم بۆ من وەكو قوتابخانەیەك بوو.
* بە بۆچوونی ئێ������وە كاركردن لەگەڵ تیپ یان بەتەنیا 

خۆشترە، ئەنجامەكانی جیاوازی هەیە؟
- بەڕای من هەردوو  ش������ێوەكاریكردن خۆش������ە و هەردوو 
لایەنیش ئامانجیان هەیە لەكاركردن، بەڵام كاركردن لەگەڵ 
تیپ پێویس������تە مرۆڤ تواناكانی خۆی بكاتە پێنج قات، 
لەبەر ئەوەی كاری تیپ لەلایەن چەند كەس������انێكەوە ئامادە 
دەكرێ������ت، لەبەر ئەمەش مرۆڤ ناچ������ارە لەگەڵ هەڤاڵانی 
تی������پ یەكێتییەك پێ������ك بێنێ، بەڵام لە خەباتی س������ۆلۆدا 
ئەمكارە ئاس������انترە، پێویس������ت ناكات هێز و تواناكەت پەرت 
و بڵاوە بكرێت، ئەمەش لە بواری موزیكدا س������ەركەوتنێكی 

گەورەیە.
* لە ئەڵبوومی سۆلۆدا ئایفەر زیاتر بایەخی بە گۆرانی 
چ هەرێمێ������ك داوە، تاك������و ئێم������ە چیرۆكی ئ������ەم هەرێمانە 

بزانین؟
- لە راس������تیدا ناوەڕۆكی گۆران������ی ئەلبوومەكەی من 
هەرس������تی كوردان كە ل������ە هەر چوارپارچەی كوردس������تان 
دەژی������ن لە خۆ دەگرێت، مرۆڤ دەتوانێت بڵێ ئەم ئەلبوومە 
كۆكردنەوەی ئێش و ئازاری هەر چوارپارچەی كوردستانە، 
ئەلبوومەكە بە گشتی )13( گۆرانی لەخۆ دەگرێت، كاتی 
دەرچوونی ئەلبوومەكە دیار نییە هیوادارم بۆ دوای نەورۆز 

ئامادە بێت.
* ئێ������وە ل������ە بواری ئاب������ووری و 
تەكنیكدا رووبەڕووی چ كێش������ەیەك 

بوونەوە؟
- لەراس������تیدا ئەو چوار س������اڵە 
كار ب������ۆ ئ������ەم ئەلبووم������ە دەكەم، 
ئەم������ە رەن������ج و خەبات������ی چوار 
ناوەن������دی چاندی  لە  س������اڵانە 
میزۆپۆتامیا بەش������ێكی زۆری 
هەڤاڵان بەمشێوەیە كار دەكەن، 
ژن  هونەرمەندانی  بەتایبەتی 
زۆر پشتگیریان ناكرێت، خاوەن 
بەش������ێوەیەكی  كۆمپانیاكان 
گ������ەرم لە پ������رۆژەكان نزیك 
نابنەوە، لەبەر ئەمەش ئێمە 
لە بواری ئابووریدا بەردەوام 

لە تێكۆشانداین.
ساڵەی  چەند  لەم   *
ژمارەیەك������ی  دوای������دا 
هونەرمەن������د  زۆری 
دەركەوتوون و ئەلبوومی 

دەرخس������تووە، زۆری ژمارەی  تایبەتیان 
ئەم ئەلبوومانە چ كاریگەری لەس������ەر 

موزیكی كوردی كردووە؟
- ب������ەڕای من موزیك������ی كرودی 
لەم چەند س������اڵەی ئەم دوایە لە نێو 
خنكاندنێ������ك دادەژی و موزیك������ی 
ك������وردی ب������ە موزیك������ی ئەرابێك 
چواردەوری گیراوە ئەگەر رەوشەكە 
بەمش������ێوەیە بەردەوام بێت ئەوا لە 
داهاتوودا موزیكی كوردی لە ناو 

دەچێت.
* دوای ئ������ەوەی ئەلبوومی 
بەنیازن  دەربچێ������ت،  تازەت������ان 
تیپ������ەكان  نێ������و  بگەڕێن������ەوە 

لەگەڵیان كار بكەیت؟
- لە هزری مندا كاركردن 
لەگەڵ تیپ������ەكان نییە، من 
بەشداری  تیپەكان  لەگەڵ 
پرۆژەی  ئەگ������ەر  ناكەم، 
بەشداری  هەبێت  تایبەت 
م������ن  ب������ەڵام  دەك������ەم، 

لایەنگری خەباتی سەربەخۆم.

جێی س������ەرنج بوو ك������ە دەرهێنەری عێراق������ی- محەمەد دەڕاجی 
بە حەماس������ەتێكی زۆرەوە و بەر لە دەس������تپێكی نمایشكردنی فیلمە 
س������ینەماییەكەی خۆی لە بەرواری 2008/4/4 لە هۆڵی پێش������ەوا 
ل������ە وەزارەتی رۆش������نبیریدا، ئاماژەی بە خۆش������حاڵی خۆی كرد بە 
نمایش������كردنی فیلمەكەی لە عێراقدا )نەك لە كوردستان!( لێرەدا لە 
كاتی بینینی فیلمەكە و تا دواتریش، لەگەڵ خۆم كەوتمە مشتومڕ 
بۆ بەراوردی رەوش������ی سینەمای كوردی لەگەڵ سینەمای عێراقی 
ل������ە چۆنیەتی موخاتەبەكردنی جیهانیانەدا. دەش������ێت بێژین فیلمی 
ئەح������ام یەكەم فیلمی عەرەبی- عێراقیە )نەك كوردی عێراقی( كە 
بەشێوەیەكی ژیرانە توانیویەتی مامەڵەیەكی جیهانی)نەك خۆجێی و 
لۆكالانە( بۆ موخاتەب و وەرگر و بەرامبەری خۆی بكات بە هۆی 

سوود وەرگرتن لەم فاكتەرانەوە:
-1 كەلك وەرگرتن لە پاڵپشتی  و سەرچاوەی مادی دەرەوەی عێراق 
و بەرهەمهێنەرانی بیانی- بەتایبەتیش بەریتانیەكان، كە ئەمەش بووەتە 
هۆی ئەوەی ئەم س������ەرچاوە و بەرهەمهێنەرانە خۆشیان پتر مشوری 

بخۆن،  بڵاوكردن������ەوەی  و  بەخش 
چونك������ە خەمی گ������ەورە لەدوای 
مۆنتاژی هەر فیلمێك، پەخش و 
بڵاوكردنەوەیەت������ی لە بازاڕەكان و 

فیستیڤاڵە جیهانیەكاندا.
-2 ئەنجامدانی بەرهەمهێنانی 
پێ������ش وێنەگرت������ن-  فیلمەك������ە) 
وێنەگرت������ن- دوای وێنەگرت������ن( 
لە زووتری������ن كاتی دوای ئازادی 
عێراق، ئ������ەو كاتەی كە تەنووری 
پرسەكە لە هەموو كاتێك گەرمتر 
بوو بۆ سوود وەرگرتن و، عێراقیش 
ه������ەرە سەرنجڕاكێش������ی  خاڵ������ی 

دەنگوباسەكانی جیهانی بوو، خۆی لە خۆیدا هەنگاوێكی بوێرانە و 
ژیرانەی دیكە بوو لە بەجیهانیكردنی فیلمەكە.

-3 راس������تە كە فیلمەكە سینەمایی- داستانییە، بەڵام ئەوەی كە 
هاوڕاس������ت لەگەڵ دوو فاكتەری سەرەوە و تەنانەت پتر لە ئەوانیش 
حزمەت������ی پەیام������ی فیلمەكەی كردووە- نزیك كردن������ەوەی رواڵەتی 
وێنەی������ی فیلمەكەیە لە بەڵگەنامە و دیكیومێنتار، بۆ ئەوەی زەینی 
بینەری������ش نزیك بێتەوە ل������ە بەر ئەوەی كە ئ������ەو وێنانەی دەیبینێت 
راس������تەقینە و بە بەڵگەنە، جووڵەی كامیرای سەرش������ان )كە ئەگەر 
مونتاژی ژیرانە و زۆر باشی فیلمەكە فریای نەكەوتبایە، جووڵەكان 
دەبوونە جووڵەی بێ بەرنامە(، لە پاڵ لوكێش������نە راس������تەقینەكانی 
پاش������ماوەی شەڕ كە هێش������تا دیوار و كوچە و كۆڵانەكانیان دووكەڵ 
و ئاگری ش������ەڕی ل������ە هەمبێز گرتبوو، پت������ر فیلمەكەی لە رەوتی 

بەڵگەنامەیبوون نزیك دەكردەوە...
لە پاڵ ئەم خاڵە ئەرێنی یانەی سەرەوەش چەند خاڵی بەرامبەریش 

هەیە: 
-1 فیلمەكە نەیتوانیوە س������ێ هێل و سێ چیرۆكی ناو ناوەڕۆكی 
فیلمەكە بەدروس������تی پێكەوە گرێبدات، بە جۆرێك كە سێ چیرۆك 
و باری������ەك ئاوی ئەح������ام- دكتۆر مەهدی- حەس������ەن، لە زۆربەی 
كاتەكاندا نەیانتوانیوە بەشێوەیەكی پتەو یەك بگرنەوە و، چیرۆكێكی 
یەكگرتە وزەیەكی گەورەتر پێك بێنن. ئەم چەندە تا دوایین س������اڵی 
فیلمەكە بەردەوام بوو، ئەم چیرۆكە ناتەواوەش بووە هۆی ئەوەی كە 

دەرهێنەر بەدوای چارەسەركردن هان بدات بەڵام تاكۆتایی نەگەیشتە 
ئەنجامێكی هەژی.

-2 هەلومەرجی دژایەتی ش������ەڕ لە بەغدا، ل������ە پاڵ ئەوەی كە 
دەرهێنەر خۆش������ی بەڕێوەبەری وێنەگرتنی فیلمەكەش بووە، بووەتە 
هۆی ئەوەی كە نەتوانێت لە زۆر شوێن كۆنترۆڵی كایەی ئەكتەرەكان 
بكات و لە كۆتاییدا لە زۆر شوێن ) بەتایبەتی لەو گرتانەی ئەحام 
بەتەنیا لە ش������وێنە جیاجیاكانی بەغدا وێڵە( كایەكان لە ش������ێوەیی 
ش������انۆیی خۆیان دەنوێنن. جیا لەمەش، رووناكی بەهەر هۆیەك بێت 
پوخت كاری لەس������ەر نەكراوە، ئەم پوخت كار نەكردنەش لە هەندێك 
ش������وێن بە ئەرێنی لەس������ەر بە دیكۆمێنت كردنی رواڵەتی وێنەیی 

فیلمەكە شكاوەتەوە و هاوكاری رەتی گشتی فیلمەكەی كردووە.
-3 راستە كە ئیلهام وەرگرتن لە كۆمەڵێك راستیی باوو زانراوی 
شەڕی ئازاكردنی عرێاق كە دەتوانم بڵێم لە هەموو شەڕە گەورەكانی 
مرۆڤایەتی بوونیان هەبووە و كڵێشەنە، سەرنجڕاكێشە، بەڵام نەتا ئەو 
رادەیەی بە تەواوەتی پشتی پێ ببەستێرت بۆ ئاوێتەكردنی هەستی 
فیلمەكە  ناوەڕۆكی  لەگەڵ  بینەر 
بین������ەر دەتوانرا  بۆ قۆڵاییكردنی 
گێڕانەوەی  تەكنیكی  لە  س������وود 
چیرۆك یاخود ب������ە ئەپیزودكردنی 
هەر یەك ل������ە چیرۆكە جیاوازەكان 
ژانراوە،  تێكەڵكێش������كردنی  یانكو 
وەرگیرابووای������ە،  ئەدەبیی������ەكان 
لەوان������ەش تەن������ز- ك������ە دەیتوانی 
هەس������ت و س������ۆزی بینەر پتر بۆ 
رابكێش������ێت،  كارەس������اتەكان  لای 
هەر كاتێكیش لە هەندێك شوێنی 
فیلمەكە سوود  لە تەنز وەرگیداوە، 
كاریگ������ەری ئەرێن������ی خۆش������ی 
هەبووە، بۆ وێنە، كاتێك لەناو پاسەكە دا ئەفسەری رژێم، لە خەودا 
رادەپەڕێت، بەهۆی دەنگی رێژنەی گوللەی تەقلید كراو لە دەمی 
گەنجێكی قوش������مە- لە پاڵ بزە خس������تنە سەر لێوی بینەر، پەلار و 
تەعلیقێكی جوانیش لە چوارچێوەی تەنزدا خرایە روو وهەڵتەكانێكی 
دیكەی دایە رەوتی چوونە پێش������ەوەی فیلمەكە، كە بەڵێ، تەنانەت 
س������وپای رژێم لە كاتی حەس������انەوەش كابووسی ش������ەڕ دەبینێت و 
چاوەڕوانی ش������ەڕی تر بێت... لە كۆتاییدا، ل������ە پاڵ خوێندنەوە و 
هەڵسەنگاندنی فیلمی ئەحام، دەتوانین بڵێین كە خەونەكانی فیلمی 
عێراق������ی، بەو تاكە فیلمەیان لە دوای ش������ەڕی ئازادی عێراق، لە 
گەیاندنی ویس������ت و پەیامەكەی بۆ بەردەم دیدی جیهانی، زۆری 
هاتەدی، بەڵام ئای������ا خەونی كوردیش تا چەندی دێتەدی؟ ئەویش 
بەهۆی ئەو كۆمەڵە فیلمە دوو ژمارەییەی بە پاڵپش������تی حكومەتی 
هەرێ������م وێناكراون ، لێرەدا، زۆر لە خەونە كوردیەكان هاتوونەتە دین، 
بەڵام بە بەراورد لەگەڵ ئ������ەم فیلمە عەرەبیەدا ئێمە لە خاڵێكدا لە 
دواوەین، ئەویش لە راكێش������انی س������ەرمایەی بیانی بۆ ئەنجامدانی 
فیلم بە زمانی كوردی و لوكێش������نی كوردی و بابەتی كوردی، كە  
ئێس������تاكە جیا لە پاڵپشتی لوجس������تیكی و مادی حكومەتی هەرێم 
نەمانتوانییوە ئەم كارە مەزنەی پەیوەس������ت بە بواری پیشەس������ازی 

سینەمای ئەنجام بدەین.
ب������ە هیوای هاتن������ەدی ئەم خەون������ەش، لە فیلم و س������ینەمای 

كوردیدا.

ئەحلامی عێراقی و خەونی كوردی

فەرزین كەریم

